
Ratikrita Shambhu Stuti

ரதிக்ரு’தா ஶம்பு⁴ஸ்துதி:

ரதிருவாச ।
நமாமி தே³வம் கி³ரிஜாஸஹாயம் வ்ரு’ஷத்⁴வஜம் பா⁴லவிலோசநம் ச।
ய: பாதி லோகாந் க²லு ஸத்த்வயுக்தோ நிர்மாதி லோகாந் ரஜஸா கு³ணேந ॥ 5॥
ய:ஸ்வேச்ச²யா ஸம்ஹரதேऽகி²லேஶோ ஜக³த் தமோவிஷ்டதநுர்மஹேஶ: ।
யோ நு: கபாலம் வஹதே ஜநாநாம் பி⁴க்ஷாஶந: பூரயதேऽகி²லார்தா²ந் ॥ 6॥
தீ³நாநுகம்பீ ப⁴க³வாந் மஹேஶோ க³தப்ரியாயா: ஶரணம் மமாஸ்தாம் ।
கர்தும் ததா²ऽகர்துமதீ³நஸத்த்வ: ஶக்ரோऽந்யதா² கர்துமபீஹ தே³வ:॥ 7॥
ஸ மே வித⁴த்தாம் ஶரணம் க³தாயா ஸௌபா⁴க்³யமுச்சைர்ம்ரு’தஜீவநேந ।
நோ சேத³ஹம் ப்ராணவிஸர்ஜநேந யஶ: கரிஷ்யே விபரீதமீஶ ॥ 8॥
ப்³ரஹ்மோவாச ।
ஏவம் தயா ஸ்துத: ஶம்பு:⁴ ப்ரஸந்நஸ்தாமதா²ப்³ரவீத் ।
ஶம்பு⁴ருவாச ।
வரம் வ்ரு’ணு மஹாபா⁴கே³ காமபத்நி ! ஶுபா⁴நநே ॥ 9॥
த³தா³மி துஷ்ட:ஸ்தோத்ரேண ஸர்வாந் காமாந் ஹ்ரு’தி³ஸ்தி²தாந் ।
இத்த²ம் ஶிவவச: ஶ்ருத்வா ரதிர்ஹ்ரு’ஷ்டா ப்ரணம்ய தம் ॥ 10॥
ஸௌபா⁴க்³யகாமா தம் தே³வம் நிஜகா³த³ ப்⁴ரு’ஶாதுரா ।
ரதிருவாச ।
ஸ்வாமிந் ! யதி³ ப்ரஸந்நஶ்சேச்ச்²ரு’ணு மே பரமம் வச:॥ 11॥
ரஸாயாம் தி³வி பூ⁴மௌ வா காந்தா:ஸ்யு: காமிநீகு³ணா: ।
மம லாவண்யலேஶோ ந தேஷு க்வாऽபி த்ரிலோசந !॥ 12॥
மாம் த்³ரு’ஷ்ட்வா முமுசு: ஶக்ரமுக்²யா வீர்யமபத்ரபா: ।
ததோ மே மஹதீ லஜ்ஜா ஜாதா மே தாமபாகுரு ॥ 13॥
லாவண்யம் ச வ்ரு’தா² ஜாதம் விநா காமேந ஶங்கர ।

1



ரதிக்ரு’தா ஶம்பு⁴ஸ்துதி:

அயஶோ த³ஹதே மஹ்யம் ரதி:ஸா விதே⁴வதி ச ॥ 14॥
ப⁴ர்துதா³நேந தே³வேஶ ! மாம் ஜீவய த³யாநிதே⁴ ! ।
ஏவம் தயா ப்ராதி²தோऽஸௌ ஶங்கரோ லோகஶங்கர:॥ 15॥
உவாச ஶ்லக்ஷ்ணயா வாசா ஹர்ஷயந் காமயோஷிதம் ।
ஶிவ உவாச ।
சிந்தா மாம் குரு கல்யாணி ! ந லஜ்ஜாம் கர்துமர்ஹஸி ॥ 16॥
ஸ்ம்ரு’தமாத்ரஸ்த்வயா பா³லே காம:ஸ்யாத்³ த்³ரு’ஷ்டிகோ³சர: ।
மநஸா சிந்திதோ வாபி மநோபூ⁴ரிதி ஸம்ஜ்ஞித:॥ 17॥
பூரயிஷ்யதி தே காமாந் மாந்யா த்வம் சப⁴விஷ்யஸி ।
விஷ்ணோ:ஸகாஶாது³த்பத்திம் ரமாயாம் ப்ராப்ஸ்யதே யதா³॥ 18॥
ப⁴ர்தா தவ ஜநே க்²யாதோ நாம்நா ப்ரத்³யும்நஸம்ஜ்ஞித: ।
ப⁴விஷ்யதி மஹாபா⁴கே³ ! க³ச்சே²தா³நீம் நிஜாலயம் ॥ 19॥
ஸாऽऽக³தா ஶிவவாக்யேந மந்தி³ரம் ப்⁴ரு’ஶஸுந்த³ரம் ।
ஸஸ்மார தம் பதிம் ஸா து புரோऽநங்க:³ஸமாயயௌ ॥ 20॥
ஈஶ்வரேச்சா²வஶாத் தஸ்யா: ப்ரத்யக்ஷம் ஸமஜாயத ।
இதிஶ்சாஶ்சர்யயுக்தா ஸா ஜஹ்ரு’ஷே பதிநா ஸஹ ॥ 21॥
இதி ரதிக்ரு’தா ஶம்பு⁴ஸ்துதி:ஸம்பூர்ணா ॥
-॥ஶ்ரீக³ணேஶபுராணம் உபாஸநா (பூர்வ)க²ண்ட³ । அத்⁴யாய 88 । 1.88 5-21॥

